FUNDARGERÐ
Aðalstjórnarfundur haldinn í Tíbrá 28. mars 2007 kl. 19:30.
Mætt: Bergur, Þórir, Anna, Ragnhildur, Örn, Brynja, Þórdís, Hermann, Helgi, Bragi og Hallur. Steinunn og Sigrún boðuðu forföll.
1.
Myndataka

Áður en fundurinn hófst var myndataka af aðalstjórn og framkvæmdastjórn.
2.
Útnefning íþróttamanns og íþróttakonu Ungmennafélags Selfoss
Þar sem tilfnefningar og greinargerðir hafa ekki borist frá öllum deildum var ákveðið að gefa eftirfarandi frest:

- Skil á tilnefningum ásamt greinargerð: Hádegi föstudaginn 30. mars.
- Skil á atkvæðaseðli:  Hádegi miðvikudaginn 4. apríl.
3.
Samstarf Hamars og Selfoss
Bragi skýrði frá því að samstarfi Hamars og Selfoss í körfuknattleik væri lokið hvað varðar meistaraflokka félagsins. Stjórn Hamars tók þá ákvörðun í vikunni. Fram kom hjá Braga að þriggja ára samningi hafi verið lokið og ákveðið að endurnýja hann ekki. Sú ákvörðun hafi verið tekin í fullri vinsemd beggja félaga. Hugsanlega verður eitthvert samstarf áfram um yngri flokka. Körfuknattleiksdeild Umf. Selfoss vinnur nú að undir-búningi fyrir starf næsta vetrar.
4.
Rekstrarsamningur um íþróttavöllinn
Þórir tók fyrir skriflegar spurningar formanns knattspyrnudeildar (sjá fylgiskjal) og svaraði með eftirfarandi hætti:

1. Ályktanir aðalfundar hafa verið sendar sveitarfélaginu. Þessi ályktun hefur einnig verið rædd í viðræðum við fulltrúa sveitarfélagsins.
2. Framkvæmdastjórn hefur rætt þessi mál á fundum sínum. Telur hún að þetta mál haldist í hendur við það fjármagn sem fæst til starfsmannahalds félagsins. Framkvæmda-stjórn mun vinna að framgangi tillögunnar í samvinnu við aðalstjórn og telur jákvætt að deildir komi að þessu verkefni til framtíðar. Leggur hún til að samningur um íþróttavöll-inn verði endurnýjaður í núverandi mynd en málið tekið upp í lok árs með nýjum þjón-ustusamningi. Fram hefur komið hjá vallarstjórn að hún leggur eindregið til að allir starfsmenn vallarins verði áfram launamenn.
3. Knattspyrnufélag Árborgar hefur séð um völlinn á Eyrarbakka.

4. Framkvæmdastjórn leggur til að málið verði lagt upp í viðræðum um nýjan þjónustu-samning í lok árs. Málið hefur verið rætt við fulltrúa bæjarins en ekki í formlegum viðræðum.
Nokkrar umræður urðu um þessi mál. Helgi ítrekaði að vallarstjórn teldi að gera ætti samning til eins árs. Hermann þakkaði Þóri svörin og bað um að fá þau skrifleg. Hann sagði líka að ferli við stórátak knattspyrnumanna hefði tekið 2 ár og að inn í því verkefni hefði verið gert ráð fyrir starfi framkvæmdastjóra deildarinnar sem gæti breytt forsend-um. Taldi hann að verkefnið hefði ekki fengið nægjanlegan stuðning í aðalstjórn. Þórir var ekki sammála og taldi að stuðningur við verkefnið hefði verið til staðar hjá aðal-stjórn. Knattspyrnudeildin hefði hins vegar tekið ýmis hliðarspor sem hefðu flækt málin. Tók hann skýrt fram að framkvæmdastjórn styddi framtíðarverkefnið. Fleiri tóku til máls þar sem ma. kom fram að aukið fjármagn þyrfti að koma til frá sveitarfélaginu til íþrótta-mála ef þessi plön ættu fram að ganga og að við ættum að stefna a því að gera Selfoss að íþróttabæ.
Að lokum var samþykkt samhljóða að veita heimild til að undirrita rekstararsamninginn. Formaður knattspyrnudeildar lét bóka að hann sæti hjá.

5.
Lottó vegna ársins 2005
Framkvæmdastjórn lagði til að eftirstöðvar lottóarðs vegna ásins 2005 að upphæð 400.000 kr. yrði greitt út til deildanna. Miðað yrði við skiptatölur sem notaðar voru við greiðslu barna- og unglingastyrk sama árs. Samþykkt samhljóða
6.
Aðalfundur félagsins
- Fram kom tillaga um að aðalfundurinn verði haldinn þriðjudaginn 24. apríl. Samþykkt.
- Formaður sagði frá framkomnum hugmyndum um að fjölga heiðursfélögum en það er gert á aðalfundi. Þegar hafa verið nefndir til sögunnar Hafsteinn Þorvaldsson, Hörður Óskarsson og Kristján Jónsson. Voru fundarmenn beðnir um að skoða hvort fleiri kæmu til greina.
- Formaður lagði fram uppkast að tveimur tillögum. Önnur var um fjáraflanir og reglu-gerð sem tengist þeim, en hin um skiptingu fjármuna á milli deilda félagins. Voru deild-irnar beðnar um að taka þær til umfjöllunar. Samþykkt að tillaga um fjáraflanir verði lögð fyrir aðalfund, en tillaga um skiptingu fjármuna verði á vettvangi aðastjórnar.
Tillögurnar verða sendar formönnum í tölvupósti.

Áherslur nýs þjónustusamnings 2008. Formaður kynnti punkta til umfjöllunar varðandi nýjan samning. Lagði hann til að deildirnar fjölluðu um þá og í framhaldi af því verði stærstu áherslunum komið á framfæri á aðalfundinum. Hallur nefndi áhuga handknatt-leiksdeildar á að taka yfir rekstur íþróttahúss Vallaskóla eftir kl. 16:00 til reynslu. Brynja sagði frá hugmyndum um aðyfirþjálfarar deildanna yrðu jafnframt starfsmenn í hluta-starfi.

- Afmælisnefnd. Rætt hefur verið um að koma á laggirnar afmælisnefnd vegan 75 ára afmælis Umf. Selfoss 2011. Lagt er til að á aðalfundinum verði skipuð fimm manna nefnd. Voru fundarmenn beðnir að koma með tillögur að nefndarskipan og hafa eftirtalin verið nefnd: Kristinn M. Bárðarson, Sigurður Jónsson, Bárður Guðmundsson, Garðar Garðarson og Ingunn Guðmundsdóttir.
- Tillögur aðalfundar. Formaður lagði áherslu á að deildirnar fjalli um fram komnar tillögur og skili inn athugasemdum fyrir aðalfund.

- Fram kom að í bígerð er tillaga um breytingu á vali á íþróttamanni og íþróttakonu Umf. Selfoss.

- Formaður sagði að einn nýjan stjórnarmann þyrfti fyrir komandi starfsár.
7.
Önnur mál
- Formaður sagði frá erindi knattspyrnudeildar er varðar leyfiskerfi KSÍ og lágmarks-kröfur knattspyrnuvalla. Samþykkt að vallarsjóri fari yfir atriði er varða völlinn, en knattspyrnudeild þau er að henni snúa.

- Formaður sagði frá erindi fimleikadeildar um að samræma fimleikaskóla/námskeið við íþrótta- og tómstundaskólann. Lagt var til að framkvæmdastjóri boði til fundar með þeim aðilum er málið varðar.
Fundi slitið kl. 21:00.


Fundarritarar: ÖG
